
H-Bord i Jirregola 1-Kera ghandu kompetenza esklusiva biex
Jiddetermina kondizzjonifiet godda ghar-rilokazzjoni ta’ fond
urban, anke jekk fil-ftehim ta’ kiri hemm klawsola I tirregoia kif
ghandha ssir ir-revizjoni tal-kiri.

I1-Qorti: -

Rat i¢-¢itazzjoni li permezz taghha l-attur, fil-kwalita tieghu
hawn fuq imsemmija, wara i ppremetta illi huwa kien ikkoné¢eda
b’lokazzjoni hll-konvenut permezz ta’ skrittura tal-11 ta’ April,
1972, il-mahzen sive garage numru 9, Saint Elia Street, San
Giljan, bil-kera ta’ mija u hamsin lira fis-sena, u bil-
kundizzjonijiet l-ohra indikati fl-istess skrittura; illi fil-paragrafu
numru 3 ta’ l-istess skrittura l-kera kellu, ghaxar snin wara d-
data ta’ I-iskrittura, jigi reviz u ffissar miil-gdid sabiex izomm
l-istess valur ta’ Lm150 f'dak iz-zmien; u billi I-konvenut qed
jopponi li ssir din ir-revizjoni kkontemplata fl-iskrittura
msemmija; talab, ghar-ragunijiet premessi, illi din il-Qort: tiffissa
I-kera kif reviz ghat-termini tat-tielet kondizzjoni ta’ l-iskrittura
msemmija, occorrendo permezz ta’ perit innominat ghal dan
l-oggett — bl-ispejjez kontra |-konvenut;

Rat in-nota ta’ l-e¢¢ezzjonijiet tal-konvenut li btha fl-ewwel
lok ec¢éepixxa li din il-Qorti m’ghandhiex kompetenza f*din il-
kawza, stante illi I-azzjoni tirrigwarda r-revizjoni ta’ kera ta’
hanut ossija mhazen; fit-tieni lok illi ¢-¢itazzjon: hija nulla, stante
li ma giet enumerata, kif tirrikjedi 1-igi, it-talba maghmula fiha,
u fit-tielet lok, illi t-talba attrici hija infondata fil-fatt u fid-dritt
stante li l-paragrafu 3 ta’ l-iskrittura in kwistjoni huwa null u
bla ebda effett fil-ligi, in kwantu jista’ jeskludi lill-konvenut, bhala
inkwilin tal-fond in kwistjoni, mid-drittijiet moghtija lilu taht
1-Ordinanza li Tirregola t-Tigdid tal-Kera tal-Bini (Kap. 109
tal-Ligijiet ta’ Malta, Ed. Riv. 1942);

Rat 1n-noti ta’ eccezzjonijiet tal-partijiet;

Rat id-decizjoni taghha tal-15 ta’ April, 1985 li biha ¢ahdet

it-tieni e¢éezzjoni tal-konvenut, bl-ispejjez riservati ghall-gudizzju
finali;

Rat id-dokumenti esibiti, kif ukoll l-atti I-ohrajn kollha tal-
process; u

Ikkunsidrat dwar l-ewwel eccezzjoni tal-konvenut:

[li bi skrittura privata tal-11 ta’ April, 1972 illum Kap.
69 tal-Ligijiet ta’ Malta, Edizzjoni 1984 jirrizulta li b’effett mill-
istess data l-attur, fil-kwalita tieghu ta’ direttur tas-socjeta Apollo
Enterprises Ltd., kien kera lill-konvenut il-mahzen sive garage
numru 9, St Elia Street, San Giljan, bil-kera ta’ L m150 fis-sena
pagabbli kull sitt xhur bil-quddiem, u ghaz-2mien ta’ hames snin
di fermo u hames snin sussegwenti di rispetto rinnovabbli
awtomatikament;

Illi m'hemmx kuntrast li wara l-ewwel hames snin 1l-kirja
baqghet miexja, b’dan i t-terminu originali, ta’ 10 snin b’kollox,
skada fil-11 ta’ April, 1982. B’hekk meta giet intavolata ¢-
¢itazzjoni, f1-10 ta’ Marzu, 1982, il-kirja kienet diga giet
rinnovata ta¢itament ossija bis-sahha tal-ligi;

Iili skond il-klawsola 3 ta’ l-imsemmija skrittura kien gie
miftiehem bejn il- partl_]lct li I-kera ta’ Lm150 kellu, wara 1-
iskadenza ta’ l-ghaxar snin onginali, jigi riviz u ffissat mill-gdid
sabiex izzomm l-istess valur tieghu kkomparat maz-zmien inizjali
u tibga’ ssir revizjoni tali kull ghaxar snin;

11li mill-Ordinanza ta’ 1-1931 li Tirregola t-Tigdid tal-Kiri
tal-Bini, illum inkorporata bhala Kapitolu 69 fl-Edizzjoni
Riveduta tal-Ligijiet ta’ Malta ta’ 1-1984, (qabel kien Kapitolu

109) jitnizzel, illi meta jaghlaq iz-zmien tal-kiri (sew jekk dak
iz-zmien ikun skond il-ftehim, legali skond l-uzu, jew skond id-
disposizzjonijiet ta’ l-istess Ordinanza), sid il-kera ma jistax
jirrifjuta li jgedded il-kiri, jew li jgholli I-kera, jew 11 jaghmel
kondizzjonijiet godda ghat-tigdid tal-kiri minghajr 1l-permess tal-
Bord li Jirregola I-Kera (art. 3); u, imbaghad skond l-artikolu
1536 tal-Kodici Civili t-tigdid tal-kiri jsir taht l-istess
kondizzjonijiet tal-kirja oringianli, ghaz-zmien meqjus fl-artikolu
1532 jew, bhal ma gara f°dan il-kaz, ghali-perijodu ta’ l-iskadenza
tal-kera, jigifieri r-rilokazzjoni f"dan il-kaz ged issir minn sitt
xhur ghal sitt xhur;

Issa huwa veru li t-talba ta’ |-attur, ghar-revizjoni tal-kera
skond it-termini tal-klawsola 3 ta’ 1-iskrittura tal-lokazzjoni, ma
tammontax necessarjament ghal gholi fil-kera, ghalkernm
virtwalment tammonta ghalhekk ghax kieku l-attur ma kienx
certament jaghmel il-kawza. Pero dik it-talba zgur tammeonta
ghad-determinazzjoni ta’ kondizzjoni gdida ghar-rillokazzjoni
tal-fond in kwistjoni, ghaliex il-kera huwa wiched mill-
kondizzjonijiet ta’ kull kirja. Skond id-disposizzjonijiet ta’ I-
Ordinanza hawn fuq imsemmija talba tali taga’ esklussivament
fil-kompetenza tal-Bord i Jirregola I-Kera;

Ghal dawn il-motivi:

Tiddec¢idi billi tiddikjara ruhha inkompetenti li tiehu
konjizzjoni tal-kawza odjerna, u konsegwentement tastieni rubha
milli tiehu konjizzjoni ulterjuri ta’ l-istess kawza u tillibera lill-
konvenut mill-osservanza tal-gudizzju bl-ispejjez kontra l-attur
nomine, hlief dawk ta’ l-ewwel decizjoni taghha (tal-15 ta’ April,
1985) li jkunu a karigu tal-konvenut.




